
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
রেণু।





চিরস্মৃতি।



ভোলা যায় আজন্মের সঞ্চিত কামনা, 

অতল উদার সুখ, দুঃখ সুগভীর; 

কিন্তু হায় সলজ্জিত প্রকাশ-বাসনা, 

প্রথম বিরহ ব্যথা উৎসুক অধীর 

ভোলা নাহি যায় কভু; তৃপ্ত জীবনের 

অবাধ মিলন-সুখ মনে নাহি থাকে 

কিন্তু হায় তৃষাতুর প্রিয় নয়নের 

প্রথমদর্শনস্মৃতি পূর্ণ করে রাখে 

নিগূঢ় আনন্দরসে জীবন যৌবন। 

রাগিণী ভুলিয়া যাই, শুধু তারি মাঝে 

উচ্চতম মুর্চ্ছনার পুলক-কম্পন, 

মধুর কল্লোলে সদা শ্রবণে বিরাজে। 

শত লক্ষ গ্রহ লয়ে নিশি অস্ত যায়, 

শুকতারা একাকিনী শুধু ফিরে চায়।

